
2025-ci il Azərbaycanın xarici siyasət gündəliyi: hadisələr, uğurlar 
kontekstində 

- 2025-ci il Azərbaycan üçün xarici siyasətdə intensiv diplomatik 
fəallıq və strateji təşəbbüskarlıq ili olmuş, ölkə regional və qlobal 
proseslərdə fəal aktor kimi çıxış etmişdir. 

-  Azərbaycan–Ermənistan sülh prosesində əldə edilən mühüm 
irəliləyişlər, xüsusilə Vaşinqton Bəyannaməsi və sülh sazişi 
mətninin paraflanması, Cənubi Qafqazda uzunmüddətli sabitliyin 
bərqərar olması baxımından tarixi mərhələ təşkil etmişdir. 

-  Çoxvektorlu xarici siyasət xətti çərçivəsində Azərbaycan Avropa, 
Asiya, Orta Şərq və türk dünyası ilə münasibətləri paralel şəkildə 
inkişaf etdirərək enerji, nəqliyyat-logistika və təhlükəsizlik 
sahələrində etibarlı tərəfdaş mövqeyini gücləndirmişdir. 

- 2025-ci ildə həyata keçirilən xarici siyasət Azərbaycanın müstəqil 
qərarverməyə əsaslanan, vasitəçi və gündəm müəyyən edən orta 
güc modeli kimi beynəlxalq sistemdə mövqeyinin möhkəmləndiyini 
nümayiş etdirmişdir. 

     2025-ci il Azərbaycanın xarici siyasət gündəliyi kifayət qədər zəngin 

hadisələr, mühüm görüşlər və uğurlarla yadda qaldı. Cənubi Qafqazda 

liderlik mövqeyini qoruyan Azərbaycan nəinki regionun siyasi konturlarının 

cızılmasında önəmli addımlar atmış, dünyanın fərqli istiqamətlərində 

proaktiv xarici siyasət yürüdürərək regional və qlobal çağırışların həllində 

rol oynamışdır. Bu il Azərbaycan bir sıra beynəlxalq tədbirlərə ev sahibliyi 

etmiş, xarici dövlət və hökümət başçılarını qəbul etmiş, bir sıra dövlətlər 

arasında baş verən gərginliyin aradan qaldırılması yönündə addımlar 

atmışdır. Digər tərəfdən Prezident İlham Əliyev, Xarici İşlər Naziri və digər 

rəsmilər xaricdə baş tutan ikitərəfli və çoxtərəfli platformalar çərçivəsində 

beynəlxalq arenada ölkəmizin maraqlarını təmin etmişlər. İlin ən mühüm 

hadisələrindən və uğurlarından biri kimi isə, heç şübhəsiz, Azərbaycan və 

Ermənistan arasında sülh prosesində naliyyətin əldə olunmasını, iki ölkə 

arasında Sülhün və Dövlətlərarası Münasibətlərin Təsis Olunması 

Haqqında sazişin mətninin razılaşdırılması və paraflanmasını, ələlxsüs, 8 

avqustda ABŞ-ın vasitəçiliyi ilə imzalanan Vaşinqton bəyannaməsini qeyd 

etmək olar.  Bu bəyannamə ilə regionda 30 ildən çox davam edən 

münaqişənin aradan qaldırılmasında əhəmiyyətli addım atılmış, 

Azərbaycan və Ermənistan arasında sülh quruculuğu prosesində ciddi 

sıçrayış baş vermişdir.    

      2025-ci ilin əvvəli ilk növbədə Azərbaycan və Rusiya arasında 

münasibətlərdə gərgin məqamlarla yadda qaldı. Bu gərginlik dekabrın 25-

də Azərbaycan hava yollarına məxsus mülki təyyarənin Rusiya ərazisində 

vurulması nəticəsində qəzaya uğraması səbəbindən 38 nəfərin həlak 

olmasından qaynaqlanırdı. Azərbaycan tərəfi Rusiyadan haqlı şəkildə 

üzrxahlıq və günahın etiraf edilməsini, hadisəyə səbəb olanların 

məsuliyyətə cəlb olunmasını, o cümlədən təzminat tələb etsə də, Kremlin 

məsələyə qeyri-adekvat yanaşması və Azərbaycanın ədalətə söykənən 

istəklərini təmin etməməsi səbəbindən münasibətlərdə müəyyən 

soyuqlaşma baş vermişdir. 1  Qeyd olunmalıdır ki, bu hadisədən sonra 

Rusiya tərəfindən ölkəmizə qarşı düşünülmüş dezinformasiya 

kampaniyasının həyata keçirilməsi, Rusiyadakı Azərbaycanın biznes və 

diaspora nümayəndələrinə qarşı repressiv addımların atılması sonrakı 

aylarda da iki ölkə arasında əlaqələrin sabitləşməsinə maneçilik 

törətmişdir.  

     İlin əvvəlində Prezident İlham Əliyevin bir sıra mühüm görüşləri, o 

cümlədən Birləşmiş Ərəb Əmirliklərindən olan həmkarı Şeyx Məhəmməd bin 

Zayed Al Nəhyanın dəvəti ilə bu ölkəyə işgüzar səfəri2, Gürcüstanın Baş naziri 

İrakli Kobaxidze ilə Bakıda təkbətək və geniş tərkibdə baş tutan görüşü ilə yadda 

qaldı.3 Bu səfər İrakli Kobaxidzenin baş nazir seçildikdən sonra xarici ölkəyə 

etdiyi ilk səfər olmuşdur ki, bu da iki ölkə arasında münasibətlərin dostluq və 

strateji xarakterini bir daha təsdiqləyir. Qeyd olunmalıdır ki, Gürcüstan 

Prezidenti Mixeil Kavelaşvili də ilk rəsmi səfərini aprel ayında məhz 

Azərbaycana etmişdir.4 Bundan başqa Prezident İlham Əliyev yanvarda Davos 
 

1 https://report.az/xarici-siyaset/haciyev-azerbaycan-rusiyani-azal-in-teyyaresinin-vurulmasi-isinde-mesuliyyet-
goturmeye-cagirir  
2 https://president.az/az/articles/view/67908  
3 https://president.az/az/articles/view/67946  
4 https://azertag.az/xeber/gurcustan_prezidenti_mixeil_kavelasvili_azerbaycana_resmi_sefere_gelib-3506063  

https://report.az/xarici-siyaset/haciyev-azerbaycan-rusiyani-azal-in-teyyaresinin-vurulmasi-isinde-mesuliyyet-goturmeye-cagirir
https://report.az/xarici-siyaset/haciyev-azerbaycan-rusiyani-azal-in-teyyaresinin-vurulmasi-isinde-mesuliyyet-goturmeye-cagirir
https://president.az/az/articles/view/67908
https://president.az/az/articles/view/67946
https://azertag.az/xeber/gurcustan_prezidenti_mixeil_kavelasvili_azerbaycana_resmi_sefere_gelib-3506063

Dünya İqtisadi Forumunda iştirakı çərçivəsində Latviya, İraq, İsrail və Ukrayna 

prezidentləri, Almaniyanın kansleri, eləcə də bir sıra aparıcı şirkətlərin 

rəhbərləri ilə görüşlər həyata keçirmişdir ki, bu görüşlər ölkəmizin beynəlxalq 

arenadakı nüfuzunun artırılması, habelə siyasi və iqtisadi əlaqələrinin 

genişləndirilməsi baxımından xüsusi əhəmiyyət kəsb etmişdir.5 

       Fevralın 24-də Prezident İlham Əliyevin ölkəmizə səfər edən Pakistan 

İslam Respublikasının Baş naziri Məhəmməd Şahbaz Şərif ilə görüşü baş 

tutmuşdur. 6  Görüş zamanı qardaş Pakistanla Azərbaycan arasında ticarət-

iqtisadi, enerji, təhsil və digər sahələrdə əməkdaşlığın dərinləşdirilməsinə 

yönəlmiş mühüm sənədlər imzalanmışdır. Bu görüş, heç şübhəsiz, Azərbaycan 

- Pakistan dostluğunun və strateji tərəfdaşlığının daha da inkişaf etdirilməsinə 

əhəmiyyətli töhfə vermişdir.  

      2025-ci ilin ilk rübündə Azərbaycanın Xarici Siyasət günləliyində baş 

verən mühüm hadisələrdən biri kimi martın 13-də Azərbaycan və Ermənistan 

arasında Sülhün və Dövlətlərarası Münasibətlərin Təsis Olunması 

Haqqında sazişin mətni ilə bağlı danışıqların yekunlaşmasını qeyd etmək 

gərəkdir. Azərbaycanın Vətən Müharibəsindən sonra irəli sürdüyü sülhün 

5 prinsipi və sülh sazişi mətninin ilkin layihəsi əsasında razılaşdırılan mətn 

üzrə danışıqların yekunlaşdırılması hər iki ölkənin Xarici İşlər Nazirlikləri 

tərəfindən bəyan edildi. Sazişin yekun imzalanması üçün isə Azərbaycan 

Ermənistandan keçmiş münaqişənin qalıqlarınınn aradan qaldırılmasını, 

yəni ki, yarıtmaz fəaliyyəti ilə yadda qalan ATƏT-in Minsk Qrupunun ləğvini 

və Ermənistan Konstitusiyasında Azərbaycana qarşı mövcud olan ərazi 

iddialarının çıxarılmasını tələb etmişdir.7  

     Mart ayında baş verən digər əhəmiyyətli hadisə isə Prezidenti İlham 

Əliyevin himayəsi altında və Nizami Gəncəvi Beynəlxalq Mərkəzinin təşkilatçılığı 

ilə "Dünya düzəninin yenidən düşünülməsi: Çağırışların fürsətə çevrilməsi" 

mövzusunda XII Qlobal Bakı Forumunun işə düşməsi oldu. Dünyanın müxtəlif 

regionlarından 400-ə yaxın nüfuzlu siyasi xadim, o cümlədən azı 50 

fəaliyyətdə olan və sabiq prezident, Baş nazir, həmçinin BMT 

strukturlarının rəhbərləri, Nobel mükafatı laureatları, alimlər və 

 
5 https://sesqazeti.az/news/politics/1223774.html  
6 https://president.az/az/articles/view/68225  
7 https://mfa.gov.az/az/news/no10525  

https://sesqazeti.az/news/politics/1223774.html
https://president.az/az/articles/view/68225
https://mfa.gov.az/az/news/no10525

ekspertlərin iştirak etdiyi forumda beynəlxalq və regional əhəmiyyat daşıyan 

məsələlər, təhlükəsizliyə olan çağırışlar, BMT-nin gələcək paktı, 

postmünaqişə dövründə bərpa-quruculuq işləri və orta güclərin yeni dünya 

düzənində rolu kimi vacib mövzular müzakirə olunmuşdur.8 

    2025-ci ilin ilk rübü Azərbaycan -Türkiyə qardaşlığına yeni nəfəs gətirən 

mühüm bir nailiyyətlə yadda qaldı: martın 5-də Prezident İlham Əliyev türkiyəli 

həmkarı Rəcəb Tayyib Ərdoğanın dəvəti ilə Türkiyəyə işgüzar səfər etdi. 

Ankarada baş tutan təkbətək görüşdən sonra ölkə başçıları Iğdır-Naxçıvan qaz 

kəmərinin videobağlantı formatında açılış mərasimində iştirak etdilər. 9 

Çıxışı zamanı Prezident İlham Əliyev bu layihəni yalnız texniki nailiyyət kimi 

deyil, eyni zamanda Cənubi Qafqazın daha geniş geosiyasi və enerji 

düzəninin yenidən formalaşmasında və Azərbaycan - Türkiyə qardaşlığının 

növbəti dəfə təsdiqlənməsində mühüm mərhələ kimi dəyərləndirdi. Qeyd 

olunmalıdır ki, bu layihə 1920-ci ildə Sovet İttifaqının siyasəti ilə Azərbaycandan 

təcrid olunan Naxçıvanın enerji təchizatının təmininində əhəmiyyətli rol 

oynayacaqdır.  

     Aprel ayı Azərbaycanın xarici siyasət gündəliyində ölkəmizin bir sıra 

mühüm tədbirlərə ev sahibliyi etməsi, Bakıda dövlət və beynəlxalq qurumların 

nümayəndələri ilə baş tutan görüşlər, o cümlədən Prezident İlham Əliyevin Çin 

Xalq Respublikasına həyata keçirdiyi dövlət səfəri ilə yadda qaldı. Aprelin 2-də 

Azərbaycan Respublikasının Prezidenti İlham Əliyevin Almaniya Federativ 

Respublikasının Prezidenti Frank-Valter Ştaynmayer ilə əvvəlcə təkbətək, daha 

sonra isə geniş tərkibdə görüşü keçirildi.10 Görüşdə nəqliyyat və bağlantılar, o 

cümlədən, Orta Dəhliz layihəsi, iki ölkə arasında ənənəvi enerji və yaşıl enerji 

sahəsində əməkdaşlıq məsələləri, həmçinin, humanitar əlaqələrin inkişafı 

perspektivləri müzakirə olundu.  

     Onu da qeyd etmək gərəkdir ki, Azərbaycan aprel ayında iki mühüm 

tədbirə, Cənub Qaz Dəhlizi Məşvərət Şurası çərçivəsində nazirlərin 11-ci və Yaşıl 

Enerji Məşvərət Şurası çərçivəsində nazirlərin 3-cü iclaslarına,11 o cümlədən, 

ADA Universitetində baş tutan “Yeni dünya nizamında doğru” mövzusunda 

 
8 https://president.az/az/articles/view/68323  
9 https://president.az/az/articles/view/68281  
10 https://president.az/az/articles/view/68444  
11 https://minenergy.gov.az/az/xeberler-arxivi/00495  

https://president.az/az/articles/view/68323
https://president.az/az/articles/view/68281
https://president.az/az/articles/view/68444
https://minenergy.gov.az/az/xeberler-arxivi/00495

beynəlxalq foruma ev sahibliyi etmişdir. 12  Hər iki tədbirdə iştirak edən 

Prezident İlham Əliyev Azərbaycanın regionun enerji və nəqliyyat xəritəsinin 

cızılmasında əhəmiyyətli rolundan, ölkəmizin regional və qlobal məsələlərin 

həllində fəal iştirakından, həmçinin post-münaqişə dövründə Qarabağda 

həyata keçirilən quruculuq işlərindən bəhs etmişdir. Digər tərəfdən, aprelin 10-

da Türkiyə Prezidenti Rəcəb Tayyib Ərdoğanın dəvəti ilə 4-cü Antalya 

Diplomatiya Forumunda iştirak etmək məqsədilə bu ölkəyə işgüzar səfər 

edən Prezident İlham Əliyev səfər çərçivəsində forumda iştirak edən dövlət 

və hökümət başçıları, eləcə də digər yüksək vəzifəli rəsmilərlə məhsuldar 

görüşlər keçirmişdir.13  

     2025-ci ilin ikinci rübündə Azərbaycan xarici siyasətində əlamətdar 

hadisələrdən biri aprelin 22-23-də Prezident İlham Əliyevin Çin Xalq 

Respublikasına etdiyi dövlət səfəri olmuşdur. Səfər çərçivəsində Çin Xalq 

Respublikasının Sədri Si Cinpinin iştirakı ilə enerji, ticarət, nəqliyyat, 

rəqəmsal texnologiyalar, elm və təhsil də daxil olmaqla bir sıra sahələri 

əhatə edən mühüm sənədlər, xüsusilə Azərbaycan Respublikası ilə Çin Xalq 

Respublikası arasında hərtərəfli strateji tərəfdaşlıq əlaqələrinin qurulması 

haqqında Birgə Bəyanat imzalanmışdır.14 Bu səfər və imzalanan sənədlər 

bir daha Azərbaycanın xarici siyasətində Çin istiqamətinin artan 

əhəmiyyətini nümayiş etdirir.  

     Həmin ayın sonlarında Avropa İttifaqının xarici siyasət və 

təhlükəsizlik məsələləri üzrə ali nümayəndəsi Kaya Kallasın, eləcə də İran 

Prezidenti Məsud Pezeşkianın Azərbaycana səfərləri15 ölkəmizin 2025-ci 

ildə həyata keçirdiyi xarici siyasətin dinamik və çoxvektorlu xarakterini bir 

daha təsdiqləmişdir. Səfər zamanı Kaya Kallas Azərbaycanı Avropa 

İttifaqının enerji təhlükəsizliyi baxımından etibarlı tərəfdaşı kimi 

dəyərləndirmiş, ölkəmizin nəqliyyat və bağlantılar sahəsində artan roluna 

diqqət çəkmiş, eləcə də tərəflər arasında əməkdaşlığın daha da 

genişləndirilməsi perspektivlərindən bəhs etmişdir.16  

 
12 https://president.az/az/articles/view/68514  
13 https://azertag.az/xeber/azerbaycan_prezidenti_ilham_eliyev_turkiyeye_isguzar_sefere_gelib_video-3497611  
14 https://president.az/az/articles/view/68634  
15 https://www.bbc.com/azeri/articles/czd3e3q79z5o  
16 https://aircenter.az/az/single/ai-nin-ali-numayendesinin-bakiya-seferi-azerbaycan-avropa-ittifaqi-
munasibetlerinde-yeni-merhelenin-baslangici-1720  

https://president.az/az/articles/view/68514
https://azertag.az/xeber/azerbaycan_prezidenti_ilham_eliyev_turkiyeye_isguzar_sefere_gelib_video-3497611
https://president.az/az/articles/view/68634
https://www.bbc.com/azeri/articles/czd3e3q79z5o
https://aircenter.az/az/single/ai-nin-ali-numayendesinin-bakiya-seferi-azerbaycan-avropa-ittifaqi-munasibetlerinde-yeni-merhelenin-baslangici-1720
https://aircenter.az/az/single/ai-nin-ali-numayendesinin-bakiya-seferi-azerbaycan-avropa-ittifaqi-munasibetlerinde-yeni-merhelenin-baslangici-1720

       İlin ikinci rübündə baş verən mühüm hadisələr sırasında Azərbaycanın 

Uzaq Şərq, Mərkəzi Asiya və Qərb istiqamətləri ilə yanaşı, Orta Şərq regionunda 

da fəal və balanslaşdırılmış xarici siyasət yürütməsi xüsusi qeyd olunmalıdır. 

Regionun sabitliyi və davamlı inkişafında maraqlı olduğunu açıq şəkildə nümayiş 

etdirən Azərbaycan, həmin dövrdə Türkiyə-İsrail və Suriya-İsrail arasında Suriya 

ətrafında yaranmış maraqlar toqquşmasından irəli gələn qeyri-müəyyənliyin 

aradan qaldırılması məqsədilə dekonfliktasiya danışıqlarına ev sahibliyi 

etmişdir.17 

     May ayında Prezident İlham Əliyev bir sıra beynəlxalq əhəmiyyətli 

tədbirlərdə, o cümlədən, mayın 16-da Albaniyanın paytaxtı Tirana şəhərində 

baş tutan Avropa Siyasi Birliyinin 6-cı Zirvə toplantısının açılış mərasimində18, 

mayın 21-də isə Türk Dövlətləri Təşkilatının Dövlət başçılarının Budapeştdə baş 

tutan qeyri-rəsmi Zirvə görüşündə iştirak etmişdir. Sözügüdən Zirvə görüşü 

çərçivəsində İlham Əliyev, Qazaxıstan Prezidenti Kasım-Jomart Tokayev, Qırğız 

Prezidenti Sadır Japarov, Türkiyə Prezidenti Rəcəb Tayyib Ərdoğan, Özbəkistan 

Prezidenti Şavkat Mirziyoyev və TDT-nin baş katibi Kubanıçbek Ömüraliyev 

tərəfindən birgə bəyannamə imzalanmışdır.19 Təşkilatın institusional inkişafı, 

üzv dövlətlər arasında əməkdaşlığın dərinləşdirilməsi və təşkilatın digər 

beynəlxalq qurumlarla əlaqələrinin genişləndirilməsinin əhəmiyyətinə toxunan 

bəyannamə Prezident İlham Əliyevin Türk Dövlətləri Təşkilatının beynəlxalq 

aləmdə nüfuzunun və statusunun artırılmasına yönəlmiş strateji vizyonu ilə tam 

uzlaşır. Hələ 2024-cü ilin fevral ayında baş tutan andiçmə mərasimində Türk 

Dövlətləri Təşkilatı çərçivəsində əməkdaşlığı Azərbaycan xarici siyasətinin 

prioritet istiqamətlərindən biri kimi müəyyən edən Prezident İlham 

Əliyev,20Budapeştdə keçirilən qeyri-rəsmi Zirvə görüşündə Azərbaycanın türk 

dövlətlərinə böyük həcmdə sərmayə qoyduğunu, Orta Dəhliz üzrə nəqliyyat-

logistika imkanlarının genişləndirildiyini və ölkəmizin Avrasiyanın mühüm 

tranzit mərkəzinə çevrildiyini bildirmişdir.21  

 
17 https://en.apa.az/foreign-policy/azerbaijan-hosts-meeting-between-turkiye-and-israel-464812  
18 https://report.az/xarici-siyaset/ilham-eliyev-tiranda-avropa-siyasi-birliyi-nin-6-ci-zirve-toplantisinin-acilis-
merasiminde-istirak-edir  
19 https://president.az/az/articles/view/68872  
20 https://president.az/az/articles/view/63979  
21 https://president.az/az/articles/view/68869  

https://oxu.az/siyaset/avropa-siyasi-birliyinin-sammitinin-acilis-merasimi-kecirilir-ilham-eliyev-tedbirde-istirak-edir
https://en.apa.az/foreign-policy/azerbaijan-hosts-meeting-between-turkiye-and-israel-464812
https://report.az/xarici-siyaset/ilham-eliyev-tiranda-avropa-siyasi-birliyi-nin-6-ci-zirve-toplantisinin-acilis-merasiminde-istirak-edir
https://report.az/xarici-siyaset/ilham-eliyev-tiranda-avropa-siyasi-birliyi-nin-6-ci-zirve-toplantisinin-acilis-merasiminde-istirak-edir
https://president.az/az/articles/view/68872
https://president.az/az/articles/view/63979
https://president.az/az/articles/view/68869

May ayında baş verən digər önəmli hadisə isə Mayın 28-i, Azərbaycanın 

Müstəqilliyi günündə, 44 günlük müharibədən sonra erməni işğalından azad 

edilmiş Laçın şəhərində üç dost ölkənin - Azərbaycan, Türkiyə və Pakistanın 

liderləri arasında əhəmiyyətli bir görüşün keçirilməsi oldu.22 Regional proseslər 

və üçtərəfli münasibətlərin müzakirə olunduğu görüş bir daha Azərbaycan, 

Türkiyə və Pakistan arasında ortaq dəyərlər, qarşılıqlı dəstək və uzunmüddətli 

strateji uyğunluq əsasında formalaşan üçtərəfli tərəfdaşlığın möhkəmləndiyinin 

göstəricisidir. Azərbaycan və Türkiyə liderləri arasında növbəti görüş isə iyun 

ayında baş tutdu. İyunun 19-da qardaş ölkə Türkiyəyə növbəti işgüzar səfərini 

həyata keçirən Prezident İlham Əliyev Kahramanmaraş şəhərində Türkiyə 

Prezidenti Rəcəb Tayyib Ərdoğanla görüşmüşdür. Həmin gün 

Kahramanmaraşda ‘Azərbaycan’ məhəlləsinin açılış mərasimi keçirilmişdir. 

Açılış mərasimində çıxış edən Prezident İlham Əliyev Azərbaycan ilə Türkiyə 

arasında sarsılmaz qardaşlıq münasibətlərini vurğulayaraq, ölkələrimizin hər 

zaman bir-birinin yanında olduğunu bəyan etmişdir.23  

İyul ayında Azərbaycan çoxşaxəli xarici siyasət gündəliyinə uyğun 

olaraq fəal diplomatiyasını davam etdirib. İyulun 4 – də, Xankəndi 

şəhərində İqtisadi Əməkdaşlıq Təşkilatının (ECO) 17 – ci Zirvə görüşü 

keçirilib 24 . Təşkilata üzv olan ölkələrin dövlət və hökumət başçılarının 

qatıldığı bu görüş təşkilatın regional inteqrasiyanı dərinləşdirmə və 

dayanıqlı inkişaf istiqamətində strateji trayektoriyasında əhəmiyyətli 

hadisə kimi qiymətləndirilir. Onu da əlavə edək ki, Azərbaycan hər zaman 

İƏT çərçivəsində fəal diplomatiyaya üstünlük verib və bundan əvvəl də iki 

dəfə (2006 və 2012 – ci illərdə) təşkilatın Zirvə görüşlərinə ev sahibliyi edib. 

İyulun 10 – da, Birləşmiş Ərəb Əmirliklərinin paytaxtı Əbu – Dabidə 

Azərbaycan və Ermənistan liderlərinin həm təkbətək, həm də nümayəndə 

heyətlərinin iştirakı ilə görüşü keçirilib25. Görüşdən sonra verilən rəsmi  

açıqlamalardan aydın oldu ki, tərəflər sülh prosesinin bir sıra vacib 

məqamları ilə bağlı razılaşma əldə ediblər. Bu baxımdan vasitəçisiz və 

birbaşa keçirilən Əbu – Dabi danışıqlarını sülh gündəliyini irəli aparan, iki 

 
22 https://president.az/az/articles/view/69001  
23 https://president.az/az/articles/view/69200  
24 https://www.mfa.gov.az/az/news/no29825  
25 https://mfa.gov.az/az/news/no30425  

https://president.az/az/articles/view/69001
https://president.az/az/articles/view/69200
https://www.mfa.gov.az/az/news/no29825
https://mfa.gov.az/az/news/no30425

ölkə arasında davamlı sülhün əldə edilməsinə zəmin hazırlayan 

əhəmiyyətli görüşlərdən hesab etmək olar. İyulun 16 – 17 – də, 

Türkmənistanın lideri, Türkmənistan Xalq Məsləhətinin sədri Qurbanqulu 

Berdiməhəmmədov Azərbaycanda səfərdə olub26. Səfər proqramı hər iki 

ölkə liderinin Bakıda rəsmi danışıqlarından və Türmənistan liderinin 

isşğaldan azad edilmiş torpaqlarımıza ziyarətindən ibarət olub. Bütövlükdə 

bu səfəri Azərbaycan və Türkmənistan arasında son illərdə dərinləşməkdə 

olan tərəfdaşlıq münasibətlərinin bir təzahürü və regionda sülhə, 

əməkdaşlığa xidmət edən səfər kimi xarakterizə etmək mümkündür.  

 Avqustun 8 – də, Vaşinqtonda keçirilən sammiti, yüksək səviyyəli 

görüşləri, əldə olunan razılaşmaları əminliklə həm Cənubi Qafqaz üçün 

dönüş nöqtəsi, həm də ABŞ - Azərbaycan münasibətlərinin yeni mərhələyə 

keçidinin təsdiqi kimi qəbul etmək olar. Avqustun 8-də Ağ Evdə 

Azərbaycan və ABŞ hökumətləri arasında strateji tərəfdaşlığın inkişaf 

etdirilməsi üzrə mühüm anlaşma sənədi imzalandı27. Bu sənədə əsasən, 

tərəflər iki ölkə arasında “Strateji Tərəfdaşlıq Xartiyası” hazırlamaq 

məqsədilə xüsusi Strateji İşçi Qrupu yaradırlar. Sənədi birbaşa Prezident 

İlham Əliyev və Prezident Donald Tramp imzaladı ki, bu da ikitərəfli 

əlaqələrin ən yüksək səviyyədə dəstəkləndiyini göstərir. Tramp-Əliyev 

görüşünün daha bir tarixi nəticəsi 1992-ci ildən bəri iki ölkə arasında 

problemli məsələlərdən olan 907-ci düzəlişlə bağlı oldu. Prezident Donald 

Tramp görüş zamanı “Azadlığa Dəstək Aktı”na əlavə 907-ci düzəlişin 

tətbiqinin dayandırılması haqqında rəsmi sərəncam imzaladı 28 . Avqust 

görüşünün ən diqqətçəkən nailiyyətlərindən biri də Azərbaycan - 

Ermənistan sülh prosesində ABŞ-nin birbaşa rol alması oldu. Vaşinqtonda 

Prezident Trampın vasitəçiliyi ilə Azərbaycan və Ermənistan liderlərinin 

üçtərəfli sammiti keçirildi. Bu sammit nəticəsində Birgə Bəyannamə 

imzalandı - sənədə Azərbaycan Prezidenti İlham Əliyev və Ermənistanın 

Baş naziri Nikol Paşinyan imza atdılar, ABŞ Prezidenti isə sənədi “şahid” 

qismində təsdiqlədi. Beləliklə, ABŞ ilk dəfə olaraq Ermənistan-Azərbaycan 
 

26 
https://azertag.az/xeber/turkmenistan_xalq_meslehetinin_sedri_qurbanqulu_berdimehemmedov_azerbaycana_sefe
re_gelib-3659227  
27 Teleqraf.az: “Azərbaycanla ABŞ arasında Anlaşma Memorandumu imzalandı, İşçi Qrupu yaradılır”. 09.08.2025 . 
28 https://www.azerbaijan-news.az/storage/documents/pdf/1-16pdf_1754782325.pdf  

https://azertag.az/xeber/turkmenistan_xalq_meslehetinin_sedri_qurbanqulu_berdimehemmedov_azerbaycana_sefere_gelib-3659227
https://azertag.az/xeber/turkmenistan_xalq_meslehetinin_sedri_qurbanqulu_berdimehemmedov_azerbaycana_sefere_gelib-3659227
https://www.azerbaijan-news.az/storage/documents/pdf/1-16pdf_1754782325.pdf

münaqişəsinin həlli yönündə imzalanan rəsmi sənəddə tərəf kimi çıxış etdi. 

Birgə Bəyannamə regionda davamlı sülhün bərqərar olması üçün vacib 

prinsipləri ehtiva edir və faktiki olaraq Azərbaycanın irəli sürdüyü sülh 

gündəliyini təsdiqləyir. Sənəddə ən mühüm məqam kimi, tərəflər arasında 

sülh müqaviləsi mətninin razılaşdırılıb paraflandığı qeyd olunur. Vaşinqton 

sammitində iki ölkənin xarici işlər nazirləri “Azərbaycan Respublikası və 

Ermənistan Respublikası arasında sülhün və dövlətlərarası münasibətlərin 

təsis edilməsi haqqında Saziş” layihəsini parafladılar29. Bu o deməkdir ki, 

tərəflər sülh sazişi üzrə razılaşmanın son mərhələsinə yaxınlaşıblar. Birgə 

Bəyannamənin region üçün əhəmiyyətli digər maddəsi 

kommunikasiyaların açılması məsələsidir. Sənəddə vurğulanır ki, regionda 

bütün nəqliyyat bağlantıları bərpa olunmalı, xüsusilə Azərbaycanın əsas 

hissəsi ilə Naxçıvan Muxtar Respublikası arasında maneəsiz əlaqə təmin 

edilməlidir. Bu bənd, Azərbaycanın uzun illər gündəmdə saxladığı Zəngəzur 

dəhlizinin (Mehri vasitəsilə Naxçıvana yol) həyata keçməsi üçün prinsipial 

razılıq anlamına gəlir. Diqqətçəkən haldır ki, məhz ABŞ Prezidenti Trampın 

təşəbbüsü ilə bu layihə Bəyannamədə xüsusi qeyd olunmuş və “Beynəlxalq 

Sülh və Rifah naminə Tramp Yolu” adı altında təqdim edilmişdir. Nəhayət, 

Vaşinqton görüşü çərçivəsində tərəflər ATƏT-in Minsk Qrupu prosesinin 

rəsmən başa çatdırılması barədə də addım atdılar. Azərbaycan və 

Ermənistan liderləri ATƏT-in fəaliyyətdə olan sədrinə birgə məktub 

ünvanlayaraq Minsk Qrupu və əlaqədar qurumların mandatının bitdiyini 

bildirdilər. Bu tarixi qərar 30 ilə yaxın davam edən, lakin nəticəsiz qalan bir 

formatın rəsmən arxivə verilməsidir.   

 Prezident İlham Əliyev Sentyabrın 1 – də, Çinin Tiencin şəhərində 

“ŞƏT plyus” formatında keçirilən görüşündə iştirak və çıxış edib. Çıxış 

zamanı Prezident İlham Əliyev bəyan edib ki, “Azərbaycanla Çin arasında 

səmimi, dost münasibətlər və hərtərəfli strateji tərəfdaşlıq mövcuddur. Bu 

əlaqələrin dərinləşdirilməsi Azərbaycanın xarici siyasətinin mühüm 

istiqamətlərindən biridir 30 ”. Qeyd edək ki, “ŞƏT plyus” formatında 

keçirilən görüşə 20-dən çox ölkənin liderləri və 10 beynəlxalq təşkilat 

 
29 https://mfa.gov.az/az/news/no33525  
30 https://president.az/az/articles/view/70006  

https://mfa.gov.az/az/news/no33525
https://president.az/az/articles/view/70006

rəhbəri qatılıb. Azərbaycan Prezidenti Çin səfərində çinli rəsmilərlə yanaşı 

ölkənin bir sıra böyük şirkətlərinin rəhbərləri ilə də görüşlər keçirib. 

Sentyabr ayında BMT Baş Assambleyasının 80-ci sessiyasında iştirak edən 

prezident İlham Əliyev Birləşmiş Ştatların bir sıra rəsmiləri, biz- 

nes-maliyyə dairələrinin nümayəndələri ilə görüşlər keçirib. Prezident 

İlham Əliyev və birinci xanım Mehriban Əliyeva Amerika Birləşmiş 

Ştatlarının Prezidenti Donald Trampın və birinci xanım Melaniya Trampın 

adından təşkil olunan BMT Baş Assambleyasının 80-ci sessiyası ilə əlaqədar 

rəsmi qəbulda iştirak ediblər. BMT Baş Assambleyasının 80-ci 

sessiyasındakı çıxışında Prezident İlham Əliyev Azərbaycan xarici 

siyasətinin əsas istiqamətlərinə xüsusi yer vermişdir. O, bəyan etmişdir ki, 

Azərbaycanın sülh, ədalətlə bağlı baxışları beynəlxalq hüquq normalarına, 

dövlətlərin suverenliyi və bərabərliyi prinsiplərinə əsaslanır.  

 Oktyabrın 6 – 7 – də, Qəbələdə Türk Dövlətləri Təşkilatları Dövlət 

başçılarının 12 – ci Zirvə Görüşü keçirilib31. Qeyd olunan Zirvə Görüşündə 

Qəbələ Bəyannaməsi32, “TDT+” formatının yaradılması kimi vacib qərarlar 

qəbul olundu. Prezident İlham Əliyev Zirvə Görüşündə türk dünyasını 

birliyə, həmrəyliyə çağırmaqla bərabər müxtəlif sahələrdə əməkdaşlığın 

gücləndirilməsinin vacibliyini də vurğuladı33. Prezident İlham Əliyev türk 

dövlətləri arasında iqtisadi, ticari, enerji, nəqliyyat, mədəni sahələrdə 

əməkdaşlıqla yanaşı hərbi əməkdaşlığın gücləndirilməsinin önəmini də 

bildirdi. Bütövlükdə, Qəbələdə keçirilən Türk Dövlətləri Təşkilatları Dövlət 

başçılarının 12 – ci Zirvə Görüşünü və bu görüşdə qəbul edilən qərarları 

türk dünyası daxilində inteqrasiya proseslərinə ciddi bir töhvə kimi 

dəyərləndirmək olar.  Oktyabrın 10-da Düşənbədə MDB Dövlət Başçıları 

Şurasının  keçirilən iclasında Prezident İlham Əliyev iştirak və çıxış edib34. 

MDB Dövlət Başçılarının Düşənbədə keçirilən iclasında iştirak edən 

Prezident İlham Əliyev Rusiya Federasiyasının Prezidenti Vladimir Putinlə 

də görüşüb. Görüşdə iki ölkə arasında əlaqələrin müxtəlif aspektləri 

müzakirə edilib. Görüşün əsas mövzularından biri 2024-cü ilin dekabrında 

 
31 https://apa.az/siyasi/qebele-zirvesi-turk-dovletleri-teskilati-yeni-strateji-meqsedlere-dogru-irelileyir-tehlil-920416  
32 https://www.turkicstates.org/az/news/gabala-declaration-of-the-12th-summit-of-the-organization-of-turkic-states  
33 https://president.az/az/articles/view/70315  
34 https://president.az/az/articles/view/70303/images/250  

https://apa.az/siyasi/qebele-zirvesi-turk-dovletleri-teskilati-yeni-strateji-meqsedlere-dogru-irelileyir-tehlil-920416
https://www.turkicstates.org/az/news/gabala-declaration-of-the-12th-summit-of-the-organization-of-turkic-states
https://president.az/az/articles/view/70315
https://president.az/az/articles/view/70303/images/250

baş vermiş təyyarə qəzası ilə bağlı olub. Azərbaycan prezidenti ilə görüşdə 

Rusiya prezidenti ilk dəfə baş vermiş hadisəyə görə məsuliyyəti öz üzərinə 

götürdü və bəyan etdi ki, təyyarə qəzası ilə bağlı Azərbaycanın tələbləri 

həyata keçiriləcək. Qeyd edək ki, bu görüş və görüşdə Rusiya Prezidenti 

tərəfindən səsləndirilən fikirlər il ərzində iki ölkə arasında münasibətlərdə 

yaranmış gərginliyin azalmasına səbəb oldu. 

Oktyabrın 20 – 21 – də, Prezident İlham Əliyevin Qazaxstana dövlət səfəri 

baş tutub. Sözügedən səfər çərçivəsində aparılan yüksək səviyyəli 

danışıqlar zamanı tərəflər nəqliyyat-logistika, energetika və “yaşıl” enerji, 

iqtisadiyyat, siyasət, süni intellekt, texno-logiyalar və s. sahələr üzrə 

əməkdaşlığı genişləndirmək qərarına gəliblər35. Səfər strateji əhəmiyyətli 

səfər kimi qiymətləndirilib və ikitərəfli münasibətlərin inkişafında yeni bir 

mərhələ kimi təsvir olunub. Hər iki tərəf Orta dəhlizin inkişafına xüsusi 

əhəmiyyət verdiyini də bildirib və bu istiqamətdə əməkdaşlığı 

genişləndirməyə də razılaşıblar.   

 Noyabrın 16 – da, Prezident İlham Əliyev Özbəkistanın paytaxtı 
Daşkənddə keçirilən Mərkəzi Asiya Dövlət Başçılarının 7-ci Məşvərət 
Görüşünə qatılıb. Görüşdə üzv dövlətlər tərəfindən Azərbaycanın Mərkəzi 
Asiya Dövlət Başçılarının Məşvərət Görüşü formatına qoşulmasına dair 
qərar qəbul edilib36. Görüşdə çıxış edən Prezident İlham Əliyev bəyan 
etmişdir ki, Azərbaycan Mərkəzi Asiya ölkələri ilə əlaqələrə strateji 
əhəmiyyət verir37. 

Nəticə etibarilə, 2025-ci il Azərbaycanın xarici siyasət tarixində həm 
intensiv diplomatik fəallıq, həm də strateji baxımdan keyfiyyətcə yeni 
mərhələyə keçidlə xarakterizə olunur. İl ərzində baş tutan ikitərəfli və 
çoxtərəfli görüşlər, beynəlxalq forumlar və zirvə toplantıları, habelə 
mühüm sənədlərin imzalanması Azərbaycanın regional və qlobal siyasətdə 
artan rolunu bir daha təsdiq etmişdir. Xüsusilə Azərbaycan-Ermənistan 
sülh prosesində əldə edilən irəliləyişlər, Vaşinqton Bəyannaməsi və sülh 
sazişi mətninin paraflanması ölkəmizin postmünaqişə dövründə 
konstruktiv və nəticəyönümlü mövqeyinin bariz göstəricisidir. Məqalədə 
qeyd edilən məqamlar bir daha təsdiq edir ki, Azərbaycan xarici siyasətini 

 
35 https://azertag.az/xeber/azerbaycan_qazaxistan_senedleri_mubadile_olunub_yenilenib_video-3815667  
36 https://report.az/xarici-siyaset/azerbaycanin-tam-huquqlu-uzv-olmasi-qerari-qebul-olundu  

https://azertag.az/xeber/azerbaycan_qazaxistan_senedleri_mubadile_olunub_yenilenib_video-3815667
https://report.az/xarici-siyaset/azerbaycanin-tam-huquqlu-uzv-olmasi-qerari-qebul-olundu

təkcə regional çərçivədə deyil, eyni zamanda Avropa, Asiya, Orta Şərq və 
qlobal platformalar səviyyəsində balanslı və çoxvektorlu şəkildə qurur. 
Enerji təhlükəsizliyi, nəqliyyat-logistika marşrutları, yaşıl enerji, regional 
bağlantılar və sülh quruculuğu kimi sahələrdə irəli sürülən təşəbbüslər 
ölkənin beynəlxalq sistemdə funksional və etibarlı tərəfdaş kimi mövqeyini 
gücləndirmişdir. Bununla yanaşı, Azərbaycan müxtəlif beynəlxalq 
təşkilatlar çərçivəsində dialoq və əməkdaşlığın təşviqində fəal rol 
oynayaraq qlobal çağırışların həllinə töhfə vermişdir. 

Xüsusi olaraq vurğulanmalıdır ki, 2025-ci ildə Azərbaycanın xarici 
siyasəti klassik güc mərkəzləri arasında manevr qabiliyyətinə malik, 
müstəqil qərarverməyə əsaslanan və milli maraqları prioritet tutan orta 
güc modelinə uyğun şəkildə formalaşmışdır. Rəsmi Bakı nə bir blokun 
passiv iştirakçısı, nə də regional proseslərin kənar müşahidəçisi kimi çıxış 
etmiş, əksinə, təşəbbüskar, vasitəçi və gündəm müəyyən edən aktor 
rolunu üzərinə götürmüşdür. Bu yanaşma Azərbaycanın suverenliyinin 
möhkəmləndirilməsinə, beynəlxalq nüfuzunun artmasına və uzunmüddətli 
milli maraqlarının təmin olunmasına xidmət edir. Beləliklə, 2025-ci ilin 
xarici siyasət təcrübəsi göstərir ki, Azərbaycan formalaşmaqda olan yeni 
dünya nizamında öz yerini inamla müəyyənləşdirən, fəal və strateji 
düşünən orta güc kimi çıxış edir. 

  


